
Funshon di nos palunan
Palu ta e organismo mas grandi i mas largu na tera. Pa e echo ku e ta krese haltu e ta e milager di ingenieria i un fábrika kímiko kompliká. E palu tin kapasidat di saka awa i salu for di tera i transportá esaki pa e blachinan, esaki por ta 121 meter haltu. Pa medio di fotosynthese e blachinan ta kombiná e awa, salu i ásido karbóniko for di e airu pa produsí e nutrientenan ku ta alimentá e palu. Den e proseso aki palunan ta krea diferente kímiko, simia i fruta ku ta útil pa uso di hende. Palu ta saka tur ásido karbóniko, ku ta e gas prinsipal di ‘Broedkas’ for di airu.      

Palunan ta sigui ta importante pa nos medio ambiente. Selvanan tropikal tin un nifikashon signifikante; apesar ku nan ta okupá solamente 6 porshento di e superfisie di tera. Asina mes nan ta sostené mas ku mitar di e espesienan biológiko riba mundu.    
Palunan ta tene nos suela huntu. Raisnan di palu ta krusa den otro i ta soru pa tera keda kaminda e mester ta. 
Palunan ta sòru pa: 

1. Evitá ku awa ta kore bai dor di apsorba e ekseso di awa
2. Proveé protekshon pa hende, bestia i otro matanan 

3. Redusí efekto debastador di inundashon 

4. Proveé nutriente i protekshon pa diferente organismo miéntras putri.  

5. Protehá e klima di mundu dor di apsorba ásido karbóniko. 
Tambe palunan ta sòru pa: 

1. Material di konstrukshon
2. Fiul 

3. Sap 

4. Alimento manera fruta i nechi  

5. Rùber 

6. Alkohòl 

7. Karbon  

8. Pulpa pa papel  

Proveé sierto habitat ku kondishonnan stabil nesesario pa bida i ofresé nos senarionan bunita. 



Importansia di nos palunan





Hopi biaha nos komo hende tin e tendensia di kap palu pasombra nan ta stroba i of shusha den nos bisindario, nos kura. Loke nos no ta tene kuenta ku n’e ta ku kada palu ku nos kap tin konsekuensia pa tantu naturalesa riba tera komo naturalesa bou di awa.


Kada palu tin un ròl importante den e proseso di naturalesa.


 








